
ALLIUM TURKUMI O‘SIMLIKLARIDA ANIQLANGAN
IKKILAMCHI METABOLITLAR

Akramov Davlat Ximmatkulovich, Mamadaliyeva Nilufar Zokirjonovna

O‘zbekiston Respublikasi Fanlar akademiyasi O'simlik moddalari kimyosi instituti,
Mirzo Ulug‘bek ko'chasi, 77-uy, Toshkent 100170, O‘zbekiston.
E-mail: a.davlat@inbox.ru

Annotatsiya. Allium turkumi, jum-
ladan sarimsoq, piyoz, shnit-piyoz va
boshqa turdosh o'simliklar, o‘zining boy
kimyoviy tarkibi hamda yuksak farma-
kologik xususiyatlari tufayli gadim zamon-
lardan buyon an’anaviy va xalq tabobatida
keng qo'llanib kelinmoqda. Ushbu o'sim-
liklar tarkibida biologik faol oltingugurtli
organik birikmalar (allitsin, ajoen, diallil
sulfid, diallil disulfid, S-allil sistein), flavo-
noidlar (kversetin, kempferol), fenol birik-
malar, saponinlar, fitosterollar, alkaloidlar,
polisaxaridlar, vitaminlar (4, C, E va B gu-
ruhi vitaminlari), mikro va makroelement-
lar (selen, rux, temir, kaliy, kalsiy, magniy),
aminokislotalar hamda efir moylari mav-
jud. Aynan ushbu murakkab fitokimyoviy
tarkib Allium turlarining yuqori biologik
va terapevtik faolligini ta’'minlaydi.

Kalit so‘zlar: Allium, sarimsoq, piyoz,
biofaol birikmalar, oltingugurtli organik
birikmalar, allisin, ajoen, flavonoidlar, fi-
tosterollar, efir moylari.

Kirish. Tabiiy mahsulotlar asrlar
davomida an’anaviy tabobatda qo‘llanil-
gan bo‘lsa-da, ularning terapevtik ta’sirini
belgilovchi biofaol birikmalar va molekul-
yar mexanizmlar hali to‘liq o‘rganilmagan.
Bu holat yallig‘lanishga qarshi, antimikrob
va immunomodulyator xususiyatlari bilan

mashhur Allium turkumi uchun aynigsa
dolzarbdir [1].

Allium turkumi 1100 dan ortiq turlarni
o'z ichiga oladi. A. sativum va A. cepa kabi
keng tarqalgan turlar yaxshi o‘rganilgan
bo‘lsa-da, A. guanxianense, A. ledebouri-
anum, A. altaicum, A. obliquum, A. canar-
iense va A. stracheyi kabi kam o‘rganilgan
turlar noyob biofaol birikmalar manbai
bo‘lishi mumkin.

Ularning farmakologik faolligi asosan
allisin, diallil sulfidlar va S-allil sistein kabi
oltingugurtli organik birikmalar, shun-
ingdek polifenollar va flavonoidlar bilan
bog‘liq bo‘lib, bu moddalar antioksidant,
antimikrob va yallig‘lanishga qarshi ta’sir
ko‘rsatadi [2]. Shunga garamay, ko‘plab
yovvoyi Allium turlarining kimyoviy tarki-
bi va biologik salohiyati hali yetarlicha
o‘rganilmagan [3].

Ushbu sharh Allium turlarining bio-
faol komponentlari, biologik faolligi va
molekulyar ta’sir mexanizmlarini umum-
lashtirib, ularning istigbolli tabiiy terape-
vtik manba sifatidagi imkoniyatlarini yor-
itishga garatilgan.

Tadqiqotning magqsadi. Allium tur-
kumiga mansub o'simliklarning aso-
siy biologik faol birikmalarini, ularning
kimyoviy tarkibini, biologik va farma-

kologik faolligini hamda ta’sir mexanizm-
larini ilmiy adabiyotlar asosida tizimli
ravishda tahlil qilish va istigbolli tabiiy
terapevtik manba sifatidagi salohiyatini
baholash.

Tadqiqot vazifalari: Allium turlarin-
ing asosiy kimyoviy tarkibini umumlasht-
irish; oltingugurtli organik birikmalar va
polifenollarning biologik faolligini baho-
lash; antioksidant, mikroblarga qarshi,
yallig‘lanishga va saratonga qarshi ta’sir
mexanizmlarini tahlil qilish; istigbolli tur-
lar va kelgusidagi tadqiqot yo'nalishlarini

aniqglash.
Allium turkumi o'simliklarining
kimyoviy tarkibi

Allium turkumi murakkab kimyoviy tu-
zilishi hamda mikroorganizmlar va kasal-
liklarga qarshi o'zini himoya qilish xususi-
yatlari bilan mashhurdir. Ushbu turkumga
mansub ko‘plab dorivor turlar aniqlangan
bo'lib, ular orasida Allium cepa, A. sativum,
A. hirtifolium, A. schoenoprasum, A. jesdia-
num, A. tripedale, A. ampeloprasum, A. as-
calonicum, A. willeanum, A. autumnale, A.
cornutum, A. fistulosum, A. macrostemon,
A. tuberosum, A. stracheyi hamda A. thun-
bergii kabi turlar mavjud.

Ushbu turlar turli xil fitokimyoviy
moddalarga boy bo‘lib, aynigsa oltingu-
gurt saqlovchi organik birikmalar asosiy
orinni egallaydi. Allium turlarining ter-
apevtik xususiyatlari asosan aynan shu
oltingugurt saqlovchi organik birikmalar
bilan bog‘liq hisoblanadi. Bundan tashqa-
ri, ularning tarkibida polifenollar, taninlar,
antosiyaninlar hamda fitosterollar kabi
biologik faol moddalar ham mavjud bo'lib,
ular umumiy farmakologik faollikni yana-
da kuchaytiradi [4].

Oltingugurtli organik birikmalar. A/-
lium turlarida turli xil o‘ziga xos kimyoviy
moddalar, xususan oltingugurtli organik
birikmalari uchraydi. Bu birikmalar bir

nechta vazifalarni bajaradi, jumladan hi-
moya, kataliz, signal uzatish hamda ayrim
fermentlarning faolligini kuchaytirish
yoki susaytirish (1-rasm).

Alliin. Allium tarkibida uchraydigan
muhim biofaol birikmalardan biri alli-
in (S-allilsistein sulfoksid) bo‘lib, u ogsil
bo‘lmagan aminokislota hisoblanadi. Alli-
in birinchi marta 1947-yilda Stoll va See-
beck tomonidan kashf etilgan. U aynigsa
sarimsoq (Allium sativum) tarkibida ko‘p
uchraydi va o'simlikning o‘ziga xos hid
hamda ta’mini shakllantiruvchi asosiy
moddalardan biridir.

Alliin nafagat organoleptik xususiyat-
lari bilan, balki kuchli antioksidant faol-
ligi bilan ham ajralib turadi. U yurak-qon
tomir tizimini himoya qiluvchi (kardio-
protektiv), asab tizimini qo‘llab-quvvat-
lovchi (neyroprotektiv) hamda yallig'la-
nishga garshi xususiyatlarga ega biofaol
modda sifatida tavsiflanadi. Shuningdek,
alliin glyukoza miqdorini tartibga sol-
ish, insulin darajasiga ta’sir qilish, triglit-
seridlar va siydik kislotasi miqdorini ka-
maytirish orqali metabolik jarayonlarni
yaxshilashda muhim rol o‘ynaydi. Piyoz
to‘qimalarida alliindan tashqari yana bir
nechta sulfo-oksidlar aniglangan bo‘lib,
ularga metiin, propiin va izoalliin kiradi.
Ushbu birikmalar ham Allium turlarining
terapevtik salohiyatini oshirishda muhim
ahamiyatga ega [5].

Alliin yallig‘lanish jarayonini boshqa-
rishda ham faol ishtirok etadi. U IL-6 va
monotsitlarni jalb giluvchi ogsil-1 (MCP-
1) kabi yalliglanishga oid sitokinlarning
ifodalanishini ham ogsil, ham mRNK dara-
jasida kamaytiradi. Bundan tashqari, alli-
in ERK1/2 (extracellular signal-regulated
kinase) signal yo'lini bostirish orqali yal-
lig'lanish bilan bog‘liq hujayra jarayonlar-
ini nazorat qiladi.

Shuningdek, alliin gen ekspressiyasiga

ham ta’sir ko‘rsatadi: u ba'zi saraton bilan
bog‘liq genlarning faollashuvini oshirishi,
immun javob bilan bog‘liq genlarning esa
faolligini kamaytirishi mumkin. Bu xusu-
siyatlar uning surunkali kasalliklar, jum-

ladan saraton va yallig‘lanish bilan bog‘liq
patologiyalarni davolashdagi potensial
terapevtik ahamiyatini yanada kuchayti-
radi [6].

1-rasm. Allium turlarida uchraydigan oltingugurtli organik birikmalar




Allisin. Allium turlarida uchraydigan
asosiy oltingugurt saqlovchi birikmalar-
dan biri allitsin hisoblanadi. U A. sativum
tarkibida aynigsa muhim ahamiyatga
ega bo'lib, ushbu o'simlikning biologik
himoya mexanizmi, fermentativ reaksi-
yalarni kataliz qilish, signal uzatish ham-
da fermentlar faolligini rag‘batlantirish
yoki tormozlash kabi ko‘plab funksiyalar-
da ishtirok etadi. Allitsin shuningdek Alli-
um o‘simliklariga xos o‘tkir hid va kuchli
ta'mni shakllantiruvchi asosiy modda-
lardan biridir. U tarkibida tio-sulfinat
(thiosulfinate) funksional guruhi mavjud
bolgan begaror kimyoviy birikma his-
oblanadi.

Allitsin juda beqaror molekula bo‘lib,
hosil bo‘lgandan so‘'ng tezda parchalana-
di va natijada mono-, di- va trisulfidlar
hamda oltingugurt (II) oksid kabi boshqga
birikmalarga aylanadi. U Allium to‘qima-
lari shikastlanganda yoki ezilganda S-al-
lilsistein sulfoksid (alliin) ning alliinaza
fermenti bilan reaksiyasi natijasida hosil
bo‘ladi.

Allitsin bir gator farmakologik xus-
usiyatlarga ega bo'lib, antibakterial, an-
tioksidant, antigenotoksik, antifungal va
antiparazitar ta'sirlarni namoyon etadi.
Bundan tashqari, tadqiqotlar allitsinning
immun tizimi bilan bog‘liq signal yo‘llar-
iga ta’sir ko‘rsatishini, apoptozni rag‘bat-
lantirishini hamda giperlipidemiyani ka-
maytirishini ko‘rsatgan [7].

Ajoen. Allium turlarida uchraydigan
muhim oltingugurt saqlovchi biofaol
birikmalardan biri ajoen bo‘lib, u asosan
sarimsoq (A. sativum) tarkibidagi allitsin-
ning parchalanishi natijasida hosil bo‘la-
di. Kimyoviy tuzilishiga ko‘ra ajoen uch-
ta qo'sh bog, disulfid boglanish hamda
sulfoxid guruhini o'z ichiga oladi. Allitsin-
ga nisbatan u ancha barqaror bo‘lib, ikki

izomer shaklda - (E)-ajoen va (Z)-ajoen
ko‘rinishida mavjud bo‘ladi.

Ajoen molekulasidagi disulfid bog'i
uning antibakterial faolligi uchun muhim
ahamiyatga ega bo‘lib, ushbu bog* uzilgan-
da mikroorganizmlarga qarshi ta’siri sezi-
larli darajada kamayadi. U Allium turlarin-
ing bakteriyalarga qarshi himoya xususi-
yatini kuchaytiruvchi asosiy komponent-
lardan biridir. Ajoen gramm-musbat ham-
da gramm-manfiy bakteriyalarga nisbatan
kuchli antibakterial faollik ko‘rsatadi.

Bundan tashqari, ajoen antioksidant
xususiyatga ega bo‘lib, NF-kB signal yo‘lini
susaytiradi. Bu esa yallig‘lanish jarayonla-
rini nazorat qilishda muhim rol o‘ynaydi.
Tadqiqotlar shuni ko‘rsatadiki, ajoen sara-
ton hujayralarining proliferatsiyasini ham
to’xtatishi mumkin. Xususan, u yo‘g‘on
ichak saratoni hujayralarida (SW480) sik-
lin D1, c-Myc va f-katenin ifodalanishini
kamaytirish orqali hujayra o'sishini inhi-
be qiladi (8).

E’tiborlisi, ajoenning Z-izomeri an-
tioksidant ferment NQO1 ekspressiyasini
kuchaytirishi aniqlangan bo‘lib, bu uning
terapevtik salohiyatini yanada kengaytira-
di.

S-alk(en)il-L-sistein sulfoksidlari.
Allium turlarida mexanik shikastlanish
sodir bo‘lganda (masalan, kesish yoki ez-
ilish), hidga ega bo‘lmagan oltingugurt
saqlovchi aminokislotalar hamda uchu-
vchan birikmalar hosil bo‘ladi. Bu jarayon
fermentativ gidroliz orqali amalga oshib,
ularning asosiy manbai sifatida S-alk(en)
il-L-sistein sulfoksidlar (CS) deb ataladi-
gan uchuvchan bo‘lmagan oltingugurt
zaxira birikmalari xizmat qiladi.

To‘gima shikastlanganda alliinaza fer-
menti ushbu birikmalarni parchalaydi
va natijada thiosulfinatlar yoki propane-
tial-S-oksidlar hosil bo‘ladi. Ushbu jarayon
Allium turlariga xos o‘tkir hid va biologik



faollikning yuzaga kelishida asosiy rol
o‘ynaydi.

S-allyl sistein (SAC) ushbu uchuvchan
molekulalar tarkibidagi muhim biofaol
komponentlardan biri hisoblanadi. U
kuchli antioksidant, yallig‘lanishga qarshi,
redoks (oksidlanish-qaytarilish) jarayon-
larini modulyatsiya qiluvchi, shishga qar-
shi hamda hujayra signal yo‘llariga ta’sir
qiluvchi xususiyatlarga ega ekanligi bilan
ajralib turadi [8,9].

Boshgqa ikkilamchi metabolitlar

Alkaloidlar. Allium turlarida turli xil
alkaloid birikmalar aniglangan bo‘lib, ular

2-[(Metiltiometil)ditio]piridin-N-oksid

orasida 2-(metiltio-metil) ditiopiridin-N-
oksid, 2-(metilditio) piridin-N-oksid ham-
da 2,2'-ditio-bis-piridin-N-oksid (dipiri-
tion) kabi moddalar mavjud. Ushbu birik-
ma Allium stipitatumdan ajratib olingan
(2-rasm). Bu alkaloidlar turli mikroorga-
nizmlarga qarshi sezilarli antibakterial
faollik ko‘rsatishi bilan ajralib turadi.

E’'tiborlisi, 2-(metilditio) piridin-N-
oksid hosil bo'lishi Alliumga xos muhim
oltingugurtli organik birikma bo‘lgan al-
litsin bilan chambarchas bog‘liq hisobla-
nadi. Bu esa alkaloidlar va oltingugurtli or-
ganik birikmalar o‘rtasidagi biokimyoviy
bog‘liglikni ko‘rsatadi.

2,2’-Ditio-bis(piridin-N-oksid)

kantin-6-on

2-rasm. Allium turlarida uchraydigan alkaloidlar

Bundan tashqari, A. neapolitanum
turlarining xloroform ekstraktlaridan
8-gidroksi-kantin-6-on, kantin-6-on ham-
da 5(¢)-gidroksi-oktadeka-6(E)-8(Z)-
dienoik kislota kabi biofaol moddalar
ajratib olingan bo‘lib, ular asosan to‘q sa-
riq va sariq rangli moylar shaklida uchra-
ydi. Ushbu birikmalar Allium turlarining
terapevtik va farmakologik salohiyati
yanada keng ekanligini tasdiglaydi [10].

Flavonoidlar. Allium tarkibida flavo-
noidlar polifenol birikmalarning muhim
guruhi - juda keng tarqalgan bo‘lib, ular
ushbu osimliklarning antioksidant, yal-

lig'lanishga qarshi, saratonga qarshi ham-
da kardioprotektor xususiyatlarida asosiy
rol o‘ynaydi. Allium tarkibidagi flavonoid-
lar asosan flavonollar, flavonlar, flavanon-
lar, flavanollar, antosiyaninlar va izofla-
vonlar kabi kichik sinflarga bo‘linadi.

Ular orasida flavonollar eng kop
uchraydigan guruh hisoblanadi. Bu gu-
ruhga kversetin, kempferol, izoramnetin,
mirisetin, fisetin va morin kabi birikmalar
kiradi. Ko‘pincha ular glyukoza, ramnoza,
galaktoza va ksiloza kabi gandlar bilan
bog‘langan glikozid shaklida uchraydi (3-
rasm) [10,11].

S I

Rutin Kaempferol-3,4’-

diglukozid

Kversetin-3-O-glukozid Kversetin-3-O-glukozid ~ Kversetin-3,4’-O- Siyanidin-3-glukozid
diglukozid

Siyanidin-3-(3"-glyukozilglyukozid Peonodin-3-glukozid

3-rasm. Allium turlarida uchraydigan flavonoidlar

9 I



10

Miqdoriy jihatdan qizil piyoz (4. cepa)
flavonollarga eng boy hisoblanib, uning
tarkibida 415-1917 mg/kg (yangi massa)
flavonol mavjud. Sariq piyozda bu ko‘rsat-
kich 270-1187 mg/kg bo'lsa, italyan shal-
lotlarida (A. ascalonicum) 1023 mg/kg da-
rajasida qayd etilgan.

Allium turlarida kversetin hosi-
lalari - kversetin-3-0-glyukozid, kverse-
tin-4'-0-glyukozid va kversetin-3,4'-digly-
ukozid - ayniqsa keng tarqalgan bo‘lib, ular
sarimsoq (A. sativum), piyoz va shnit-piy-
oz (A. tuberosum) tarkibida ko‘p uchraydi.

Kempferol hosilalari ham keng tarqal-
gan bo'lib, A. flavum kabi turlarda aniqglan-
gan. Ularning yer ustki qismlarida 44-264
mg/g (quruq massa), piyozchalarida esa
0,77-832 pg/g miqdor qayd etilgan. Welsh
piyoz (A. fistulosum) barglarida flavonol
miqdori 2329 mg/kg (quruq massa), xitoy
shnit-piyozi (A. tuberosum) barglarida esa
160 mg/kg darajasida aniglangan.

Antosiyaninlar - masalan, siyani-
din-3-glyukozid va peonidin-3-glyukozid
- asosan qizil piyozda uchraydi va unga

(o] OH (e} OH
H H
0 OH = " Py y
HO
\0
H
H

xarakterli rang hamda kuchli antioksi-
dant xususiyat beradi. Izoflavonlar esa
nisbatan kamroq bo‘lsa-da, sarimsoq va
pirasa kabi turlarda luteolin, rutin va api-
genin kabi boshqa flavonoidlar bilan birga
aniqlangan.

Umuman olganda, Allium turlarida-
gi flavonoidlarning xilma-xilligi ularning
oksidlovchi stressni kamaytirish, erkin
radikallarni neytrallash, yalliglanish va
apoptoz jarayonlarini boshqarish kabi bi-
ologik faolliklarini ta'minlaydi. Shu sababli
bu turkum biofaol moddalarga boy tabiiy
ozig-ovqat va dorivor manba sifatida kat-
ta ahamiyatga ega hisoblanadi (10,11,12).

Fenol karbon Kislotalar. Allium tur-
lari flavonoidlardan tashqari fenol kar-
bon kislotalarga ham boy bo‘lib, ushbu
birikmalar ularning biofaol xususiyatla-
rini shakllantirishda muhim rol o‘ynaydi
(4-rasm). Protokatexein, gal, salitsil, kofe,
ferul, sinnam, p-kumar, p-gidroksibenzoat
va vanil kislotalari Allium turlarida keng
uchraydigan asosiy fenol kislotalar his-

oblanadi.
o) OH o OH
y
/ H
HO
HO’
H
H

Salitsil kislota Ferul kislota p-Kumarin Kofe kislota Protokatexin

4-rasm. Allium turlarida uchraydigan fenol karbon Kkislotalar




Ushbu birikmalar turli biologik faollik-
ka ega: protokatexuin, gal va vanil kislota-
lari kuchli antioksidant va yallig‘lanishga
qarshi xususiyatlarni namoyon etadi, gal
hamda kofe kislotalari antimikrob faollik-
ka ega. Ferul kislotasi erkin radikallarni
neytrallash va UB nurlanishdan himoy-
alashda muhim rol o‘ynaydi, sinnam va
p-kumar kislotalari esa antioksidant, yal-
lig'lanishga qarshi hamda saratonga qar-
shi faollik ko‘rsatadi. p-gidroksibenzoat
kislotasi ham antimikrob va antioksidant
ta’sirga ega [13].

Umuman olganda, ushbu fenol karbon
kislotalar Allium turlarining biofaol pro-
filini boyitadi hamda oksidlovchi stress,
yalliglanish jarayonlari va mikroblarga
garshi kurashda ularning terapevtik salo-

hiyatini sezilarli darajada oshiradi.

Sterollar va steroid saponinlar. Al-
lium turlaridagi sterollar osimlik kelib
chiqishli steroid birikmalar bo‘lib, ularn-
ing muhim biofaol komponentlaridan his-
oblanadi. Steroid saponinlarning sapogen-
inlari asosan spirostanollar, furostanollar
va ochiq zanjirli saponinlarga bo‘linadi.
Fitosterollar esa sitosterol, stigmasterol
va lanosterol kabi birikmalarni oz ichiga
oladi (5-rasm).

Tadqgiqotlar fitosterollarning antioksi-
dant, yalliglanishga qarshi va saratonga
qarshi xususiyatlarini ko‘rsatgan. Alli-
um turlaridagi steroid saponinlar esa si-
totoksik, fermentlarni ingibitsiya qiluvchi
va antifungal faolligi bilan ajralib turadi.

Alliogenin

Disogenin

5-rasm. Allium turlarida uchraydigan steroid saponinlar

Steroid saponinlar 40 dan ortiq Allium
turlarida aniglangan bo‘lib, ular orasida
birinchi marta A. albidum va A. giganteum
piyozchalaridan ajratib olingan disogen-
in va alliogenin kabi birikmalar alohida
ahamiyatga ega [13,14].

Efir moylari. Allium turlaridan olin-
adigan efir moylari, jumladan sarimsoq

(A. sativum), shnit-piyoz (4. schoenopra-
sum), piyoz (A. cepa) va yovvoyi sarimsoq
(A. ursinum) kabi turlarda keng o‘rganil-
gan bo‘lib, ular kuchli antibakterial, zam-
burug‘larga garshi, antivirus va antioksi-
dant xususiyatlarga ega.

A. schoenoprasum efir moylarida metil
propil disulfid va metil allil trisulfid kabi



birikmalar mavjud bo‘lib, ular zamburug’
va gramm-musbat bakteriyalarga qarshi
samarali ta’sir ko‘rsatadi. Piyoz (A. cepa)
efir moyi tarkibida dipropil disulfid, di-
propil trisulfid va propenil metil disulfid
kabi birikmalar uchraydi va ular antibak-
terial hamda yallig‘lanishga qarshi xususi-
yatlari bilan ajralib turadi.

Pirasa (A. ampeloprasum) efir moy-
larida diallil disulfid va metil allil disulfid
mavjud bo‘lib, ular ozig-ovqat orqali yuqg-
adigan patogenlarga garshi samarali his-
oblanadi. Yovvoyi sarimsoq (A. ursinum)
moylari esa allyl metil disulfid va allyl
metil trisulfidga boy bo'lib, kardioprotek-
tiv va zamburug‘larga qarshi ta’sir ko‘rsa-
tadi.

Ramps (A. tricoccum) efir moylari vi-
ruslarga qarshi faollik bilan bog‘liq metil
propil disulfid va allyl propil disulfidni
0'z ichiga oladi. Xitoy piyozi (4. chinense)
moylari esa nafas yo'llari va teri kasal-
liklarida an’anaviy tibbiyotda keng qo‘lla-
nadi. Welsh piyoz (4. fistulosum) efir moy-
lari dimetil disulfid va dimetil trisulfidga
boy bo‘lib, zamburug’ patogenlariga qar-
shi juda kuchli faollik ko‘rsatadi.

Bundan tashgqari, qora sarimsoq (4.
nigrum) efir moylarida turli alifatik va
seskviterpen birikmalar ham aniqlan-
gan. Masalan, yer ustki qismidan olingan
efir moylarida palmitin kislotasi (39,1-
77,2%), bargidan olingan efir moyida esa
germakren D (12,8%) mavjud [15].

Xulosa. Kelajakdagi tadqiqotlar Allium
turlaridagi hali aniglanmagan kimyoviy
birikmalarni izlab topish, ularning bi-
ologik faolligini va o‘zaro sinergetik ta’sir-
ini aniqlashga qaratilishi lozim. Bunda
kimyoviy skrininglar hamda klinik oldi
sinovlar muhim o‘rin tutadi. Shuningdek,
allitsin va boshqa biofaol komponentlarni
0'z ichiga olgan yangi dori shakllari, jum-
ladan nanodori vositalarini ishlab chigish

va tadqiq etish ham istigbolli yo‘nalish hi-
soblanadi.

BTOPUYHBIE METABOJIUTBI, UAEHTU®PULIUPOBAHHBIE Y
PACTEHU POJA ALLIUM

Axkpamos [lasaam Xummamkyaosuy, Mamadaauesa Huaygpap 3okupicoHosHa
HHcmumym xumuu pacmumenvHbix geujecmas Akademuu Hayk Pecny6auku
Y36exucmat, yn. Mupso Yayz6eka, 77, Tawkenm 100170, Y36ekucmad.

AHHOmayus. Pacmenus poda Allium,
8K/1104A3s1 YEeCHOK, JIYK penyamulll, WHumm-
JAYK U dpyaue podcmeeHHble 8udbl, ¢ dpes-
HUX B8peMeH WUPOKO UCNO/Ib3YHMCsl 8
mpaduyuoHHOU U HApoOHOU MeduyuHe
6s1a200apsi ceoeMy 602amomy Xxumuue-

CKOMY COCMasy U BblpadceHHbIM papma-
KoJl02uyeckuM ceolicmeam. B cocmase
amux pacmeHull 06Hapyx*ceHbl buo/o2u-
yecKu akmueHble cepocodepicaujue opaa-
HuYyeckue coeduHeHusl (AAAUYUH, AHCOEeH,
duaaauacynvgud,  duaaauaducyrvbgud,



S-anauayucmeur), ¢aasonoudsl (Keep-
yemuH, kemngepos), eHo/NbHble coedu-
HEHUSsl, CanoOHUHbL, humocmepoivl, aaKa-
J10U0bl, noaucaxapudsl, sumamunwl (4, C,
E u sumamunsl epynnst B), mukpo- u ma-
KpoasiemeHmbl (ceseH, YUHK, Jces1e30, Ka-
Aull, Kaavyuil, MazHull), aMuHOKUCA0mbl U
agpupHble macaa. UMeHHO 3mom CA0HCHbIU

¢umoxumuyeckulli cocmae obecnevusaem
8bICOKYI0 OUO/I02U4eCKy0 U mepanesmu-
YecKyr akmusHocms 8udos poda Allium.
Knawuegvie caoea: Allium, uecHoK,
AYK, Ouosi02uvecku aKkmueHbvle coeduHe-
Husi, cepocodepicawjue op2aHu4eckKue coe-
JuHeHUsl, AAAUYUH, adXHCOeH, (h.1a80HOUDbI,
¢umocmeposbl, 3¢pupHbIe Macaa.

SECONDARY METABOLITES IDENTIFIED IN
PLANTS OF THE GENUS ALLIUM

Akramov Davlat Khimmatkulovich, Mamadalieva Nilufar Zokirjonovna

Abstract. Plants of the genus Allium,
including garlic, onion, chives, and other
related species, have been widely used in
traditional and folk medicine since ancient
times due to their rich chemical compo-
sition and remarkable pharmacological
properties. These plants contain a variety
of biologically active compounds, including
organosulfur compounds (allicin, ajoene,
diallyl sulfide, diallyl disulfide, and S-allyl
cysteine), flavonoids (quercetin and kae-
mpferol), phenolic compounds, saponins,

phytosterols, alkaloids, polysaccharides,
vitamins (A, C, E, and B-group vitamins),
micro- and macroelements (selenium, zinc,
iron, potassium, calcium, and magnesium),
amino acids, and essential oils. This com-
plex phytochemical composition is respon-
sible for the high biological and therapeu-
tic activities of Allium species.

Keywords: Allium, garlic, onion, bioac-
tive compounds, organosulfur compounds,
allicin, ajoene, flavonoids, phytosterols, es-
sential oils.




